
BASES LEGAIS DA CAMPAÑA DE DINAMIZACIÓN COMERCIAL 

“SABOR E SAÚDE” 

Do 1 de setembro ao 31 de outubro de 2026 

  

Estas bases regulan a participación na campaña de dinamización comercial “Sabor e Saúde”, promovida no marco dos 

eixos Sabor, Saúde e Sostibilidade. A participación na campaña implica a aceptación íntegra e sen reservas destas bases. 

1. Entidade organizadora 

A campaña é organizada pola Asociación de empresarios/as do Parque Empresarial do Milladoiro, (en diante, “a 

Asociación” ou “a entidade organizadora”), con CIF: G15919210, sita en rúa das Palmeiras, 19, baixo. O Milladoiro, 

Ames. en colaboración cos establecementos hostaleiros e comerciais adheridos, cos provedores locais participantes en 

sorteos e premios, coa Asociación de Dano Cerebral de Santiago de Compostela, co Concello de Ames e coa 

Deputación da Coruña. 

2. Obxecto, ámbito territorial e duración 

O obxecto da campaña é dinamizar a actividade comercial e hostaleira do concello de Ames, fomentando hábitos de 

vida saúdable e o consumo responsable de auga, mediante accións promocionais, sorteos e un concurso en redes sociais. 

A campaña desenvólvese exclusivamente nos establecementos hostaleiros e comerciais adheridos e sinalados como 

participantes (ver relación de establecementos no Anexo I), situados no polígono obxecto desta campaña. 

A duración da campaña estenderase do 1 de setembro de 2026 ao 31 de outubro de 2026, ambos os dous incluídos, sen 

prexuízo dos prazos específicos sinalados para cada acción concreta (sorteos mensuais o 28 de setembro e o 19 de 

outubro, ambos de 2026, comunicación de gañadores/as, entrega de premios, etc.). 

3. Requisitos de participación 

• Poderán participar as persoas físicas maiores de 18 anos, residentes en España, que consuman nos establecementos 

adheridos à campaña. 

• A participación no concurso en redes sociais require dispoñer dunha conta activa e pública na rede social na que se 

publique a fotografía, e aceptar as condicions de uso da propia plataforma (Instagram/Facebook e outras que se 

indiquen na comunicación oficial). 

• A entidade organizadora resérvase o dereito de solicitar a acreditación da idade e identidade das persoas 

participantes, e de excluir a quen non cumpra estes requisitos ou incumpra as presentes bases. 

4. Mecánica da campaña 

4.1. Pasaporte Saudable 

Os clientes e clientas reciben un selo por cada consumición superior a 10 € realizada nun establecemento adherido. Ao 

completar 10 selos, obtidos en polo menos 3 establecementos diferentes, a persoa participante pode intercambair 

directamente o seu pasaporte saudable por unha cea nos seguintes establecementos de Milladoiro: La Central ou 

Universo Milongas. Cada pasaporte completo da dereito a unha cea para unha persoa. 

O pasaporte é persoal e intransferible, non acumulable entre distintos pasaportes da mesma persoa, e deberá presentarse 

completo e selado nos establecementos habilitados para o seu rexistro dentro do prazo da campaña. Non se admitirán 

pasaportes danificados, alterados ou con selos non correspondentes a establecementos adheridos.  

 



4.2. Menú + Movemento (promoción cruzada) 

Complementariamente, os establecementos ofrecerán menús especialmente saudables (por exemplo, dourada ou 

chipiróns à planta con aceite de oliva extra virxe no caso de Universo Milongas, ou opción vegana no caso de La 

Central), e desenvolveranse charlas divulgativas (Asociación de Dano Cerebral de Santiago de Compostela, hidratación 

e rendemento físico, e o papel do pan nunha alimentación equilibrada e a importancia do descanso na vida dunha persoa 

traballadora), xunto cunha campaña visual informativa sobre os filtros de auga e os seus beneficios. 

4.3. Concurso en redes sociais “Sabor e Saúde” 

A Asociación publicará nos seus perfís oficiais @aepemilladoiro (Instagram e Facebook) unha publicación específica 

de sorteo por cada unha das dúas quendas. Para participar, as persoas interesadas deberán localizar esa publicación e 

realizar sobre ela, dentro do prazo da quenda correspondente, as seguintes accións: 

• Dar «gústame» á publicación. 

• Mencionar dúas amizades en comentarios. As contas mencionadas deberán ser reais, distintas entre si e 

distintas da propia persoa participante. 

• Compartir a publicación nas Stories. Recomendado, non obrigatorio. 

Cada comentario válido que cumpra o indicado no punto 2 dará dereito a unha participación no sorteo, ata un máximo 

de 5 participacións por persoa e quenda. Non se computarán os comentarios duplicados, os que mencionen contas 

inexistentes, inactivas ou automatizadas, nin os realizados fóra de prazo. 

Prazos de cada quenda: 

Primeira quenda: desde a publicación do sorteo o 01 de setembro de 2026 ata o domingo 27 de setembro de 2026 ás 

23:59 h. Comunicación pública de gañadores/as: luns, 28 de setembro de 2026. 

Segunda quenda: desde a publicación do sorteo o 29 de setembro de 2026 ata o domingo 18 de outubro de 2026 ás 

23:59 h. Comunicación pública de gañadores/as: luns, 19 de outubro de 2026. 

As participacións son independentes por quenda: participar na primeira non dá dereito automático a entrar na segunda, 

sendo necesario repetir as accións sobre a publicación correspondente. Unha mesma persoa non poderá resultar 

gañadora de máis dun premio por quenda. 

A selección de gañadores e gañadoras realizarase mediante sorteo aleatorio entre todas as participacións válidas, 

conforme ao establecido no punto 6 destas bases. No momento do peche de cada quenda, a organización rexistrará 

mediante captura de pantalla ou informe da propia plataforma a relación de participacións computadas, aos efectos de 

garantir a trazabilidade do resultado. 

Exención de responsabilidade das plataformas. Esta promoción non está patrocinada, avalada nin administrada por Meta 

Platforms, Inc. (Instagram e Facebook), nin asociada de ningún modo a ela. A información facilitada pola persoa 

participante é proporcionada á Asociación e non a Meta. As persoas participantes exoneran a Meta de calquera 

responsabilidade derivada desta promoción e recoñecen que a participación está suxeita ás normas de uso da propia 

plataforma. 

4.4. Menús do día promocionais 

Os establecementos adheridos ofrecerán menús especiais a prezos atractivos durante a duración da campaña, cunha 

difusión semanal a través das redes sociais e dos boletíns dixitais da Asociación. Tamén pode verse na web de ditos 

establecementos. 

 

 

 

 



5. Premios 

Os premios postos a disposición da campaña son os seguintes, sen prexuízo de que a dotación concreta poida variar en 

función da dispoibilidade efectiva dos colaboradores/as: 

Concurso / Acción Premio Nº gañadores/as 

Concurso Redes – 1º premio Bono de 200 € en Nattex 1 por sorteo 

Concurso Redes – 2º premio Filtro de auga Km.0 1 por sorteo 

Concurso Redes – 3º-7º premio Clase dirixida en Unit 365 5 por sorteo 

Concurso Redes – 8º-11º premio Sesión en clínica de fisioterapia (Laura Míguez) 4 por sorteo 

Concurso Redes – 12º premio 1 noite de hotel (Hotel Payro) 1 por sorteo 

Concurso Redes – 13º premio 1 noite de hotel (B&B) 1 por sorteo 

Concurso Redes – 14º premio Cesta saudable Pan de Leis.  1 por sorteo 

  

Os premios non son canxeables por diñeiro en metálico, non se poden acumular entre sí nin transmitir a terceiras 

persoas sen consentimento expreso da entidade organizadora, e deberán desfrutarse ou canxearse dentro do prazo dun 

mes desde a celebración do sorteo. A comunicación farase publicando os nomes dos agraciados na web da asociación. 

6. Mecanismo de selección de gañadores/as 

• Concurso en redes sociais: sortearanse aleatoriamente entre as candidaturas que cumpran as condicións. O sorteo 

será dixital. A orde dos premios será a elexida no punto 5. Os gañadores consinten en que os seu datos  e iniciando  

• Quedarán excluídas do sorteo as interaccions xeradas por contas falsas, automatizadas ou que incumpran as 

condicions de uso da plataforma correspondente, reservándose a organización o dereito de descualificar 

candidaturas fraudulentas. 

• Pasaporte Saudable: premio directo para as persoas que acrediten ter completado un pasaporte válido (10 selos 

en 3 establecementos distintos). Unha vez cumprimentado o pasaporte pode intercambialo directamente nos 

establecementos de hostalería participantes: La Central ou Milongas do Milladoiro. O establecementop deberá 

recoller o pasaporte e cumprimentar a ficha pertinente cos datos do premiado. 

 

7. Comunicación e entrega de premios 

As persoas gañadoras serán comunicadas publicamente a través das redes sociais oficiais da Asociación e/ou dos 

establecementos participantes, e contactadas de forma privada polos medios de contacto facilitados na súa participación. 

A persoa gañadora disporá dun prazo de 15 días naturais desde a comunicación para responder e facilitar os datos 

necesarios para a entrega do premio. Transcorrido este prazo sen resposta, entenderase que renuncia ao premio, que 

poderá quedar deserto ou adxudicarse á seguinte candidatura por orde de prelación. 

8. I Andaina saudable  

En colaboración coa asociación de Dano Cerebral Compostela, farase unha andaina o sábado 24 de outubro.  

A celebración desta andaina, organizada en colaboración coa Asociación de Dano Cerebral, responde á vontade de 

achegar á veciñanza unha xornada que combine o exercicio físico, a convivencia e a solidariedade cun fin social 

concreto. Esta actividade permitirá dar a coñecer a recente ampliación das instalacións da asociación, poñendo en valor 

o traballo que realiza no acompañamento e na rehabilitación das persoas afectadas por dano cerebral e das súas familias. 

Ao mesmo tempo, A andaina intégrase dentro desta campaña cun programa específico, buscando fomentar hábitos de 

vida saudables entre a poboación e, á vez, dinamizar o comercio local mediante unha proposta que une deporte, benestar 

e compromiso coa comunidade. Deste xeito, preténdese que a xornada sexa un punto de encontro que reforce os lazos 

veciñais, visibilice a labor das entidades sociais do territorio e promova un estilo de vida activo e saudable para todas as 

idades. 



9. Fiscalidade dos premios 

De conformidade coa normativa fiscal vixente (Lei do IRPF e o seu regulamento de desenvolvemento), os premios 

entregados en metálico ou en especie derivados de sorteos, concursos ou combinacions aleatorias vinculadas á 

promoción de bens ou servizos poden estar suxeitos a retención ou ingreso a conta do IRPF cando o seu valor supere os 

limites exentos legalmente establecidos. A entidade organizadora, ou o colaborador/a que entregue o premio, practicará, 

se procede, a retención correspondente e expedirá o certificado de retencions, sendo responsabilidade da persoa 

gañadora a declaración do premio no seu IRPF cando así o esixa a normativa. 

10. Comunicación previa á autoridade competente en materia de xogo 

Na medida en que algunhas das dinámicas descritas (sorteos e concurso con premios) poidan ter a consideración de 

combinacións aleatorias con fins publicitarios ou promocionais, a entidade organizadora realizará, se así o esixe a 

normativa aplicable (Lei 13/2011, de regulación do xogo, e a súa normativa de desenvolvemento), a comunicación 

previa á Dirección Xeral de Ordenación do Xogo (ou, se procede, ao órgano autonómico competente en materia de 

xogo da Xunta de Galicia) con anteriorióade suficiente ao inicio de cada sorteo, achegando estas bases legais. 

11. Protección de datos persoais 

De acordo co Regulamento (UE) 2016/679 (RXPD) e a Lei Orgánica 3/2018, de Protección de Datos Persoais e garantía 

dos dereitos dixitais, os datos persoais facilitados polas persoas participantes (nome, contacto, imaxe, e demais datos 

necesarios para xestionar a súa participación) serán tratados pola Asociación, como responsable do tratamento, coa 

finalidade exclusiva de xestionar a súa participación na campaña, realizar os sorteos e, se é o caso, entregar os premios. 

Os datos non se cederán a terceiros salvo aos colaboradores estritamente necesarios para a entrega do premio concreto 

(por exemplo, o establecemento hoteleiro ou a clínica de fisioterapia correspondente), e conservaranse durante o prazo 

necesario para xestionar a campaña e cumprir as obrigas legais aplicables (incluídas as fiscais). 

As persoas participantes poderán exercer os seus dereitos de acceso, rectificación, supresión, oposición, limitación e 

portabilidade dirixíndose á Asociación a través dos medios de contacto que se indiquen na comunicación oficial da 

campaña, e teñen dereito a presentar reclamación ante a Axencia Española de Protección de Datos. 

12. Dereitos de imaxe e propiedade intelectual 

A participación no concurso en redes sociais implica que a persoa participante é a autora orixinal da fotografía 

publicada e conta cos dereitos necesarios sobre calquera persoa que apareza nela, incluído, se procede, o seu 

consentimento para a publicación. 

A persoa participante autoriza expresamente á Asociación e aos establecementos participantes a reproducir, comunicar 

publicamente e utilizar as fotografías presentadas, con mención da autoría cando sexa razoablemente posible, para fins 

de difusión e promoción da campaña “Sabor e Saúde” nas súas propias canles (redes sociais, boletíns, cartelaría, 

prensa). 

13. Exclusión de responsabilidade 

• A entidade organizadora non se fai responsable de incidencias técnicas nas plataformas de redes sociais 

empregadas (caídas do servizo, perda de publicacions, erros de reconto de interaccions non imputables á 

organización), nin do uso indebido que terceiros poidan facer dos contidos publicados polas persoas participantes. 

• A entidade organizadora resérvase o dereito de excluír, sen dereito a indemnización, a calquera persoa participante 

que incumpra estas bases, actúe de mala fe ou empregue medios fraudulentos. 

A entidade organizadora resérvase o dereito de modificar, ampliar, reducir ou cancelar a campaña, total ou 

parcialmente, ou algunha das súas accions ou premios, por causas xustificadas alleas á súa vontade (por exemplo, 



indispoibilidade sobrevida dun colaborador/a), debendo comunicar calquera modificación relevante a través das 

mesmas canles empregadas para dar a coñecer estas bases, sen que iso xere dereito a indemnización a favor das persoas 

participantes. 

14. Aceptación das bases 

A simple participación en calquera das accions da campaña “Sabor e Saúde” implica o coñecemento e a aceptación 

integral destas bases legais e das decisions que, en aplicación destas, adopte a entidade organizadora. 

As presentes bases estarán á disposición de calquera persoa interesada nos establecementos adheridos e nas canles 

dixitais oficiais da Asociación durante toda a duración da campaña. 

15. Lexislación aplicable e xurisdición 

Estas bases rexeranse pola lexislación española vixente. Para calquera controversia relacionada coa súa interpretación 

ou aplicación, as partes sométense aos xulgados e tribunais que resulten competentes conforme á normativa de 

protección de consumidores e usuarios, con renuncia a calquera outro foro que puidese corresponderlles. 

 


